
MTİF Elm və Texnologiya üzrə Sahibkarlıq Proqramı
2010 Texnoloji Sahibkarlıq Seminarı və Səyahət Qrantı Müsabiqəsi
Giriş:

ABŞ Mülki Tədqiqat və İnkişaf Fondu (MTİF) 2010-cu ilin 1-2 iyul tarixlərində Azərbaycanın paytaxtı Bakı şəhərində 10 komanda üçün (hər komandada 1-2 iştirakçı olmaqla) Texnoloji Sahibkarlıq Seminarı keçirəcək. Seminarda iştirak etmək üçün son Müraciət Tarixi 18 iyun 2010-cu ildir. Seminar müsabiqə baxımından öz yeni kəşflərindən mənfəət götürmək və məhsuldar müəssisələrini inkişaf etdirməkdə maraqlı olan alimlər, mühəndislər, ixtiraçılar, tədqiqatçılar və texnoloji sahibkarlar üçün açıqdır. Ərizə formaları nəzərdən keçiriləcək və seminar iştirakçıları aşağıdakı Uyğunluq və Qiymətləndirmə Meyarları Proqramına əsasən müəssisə rəhbəri və sahibkarlar siyahısına əsasən seçiləcəkdir.
Seçiləcək 10 komandanın hər birindən seminarın ikinci günü onlara MTİF tərəfindən veriləcək şablondan istifadə etməklə qısa prezentasiya (təqdimat) hazırlamaq tələb olunacaq. Hər bir komandaya öz biznes planlarını təqdim etmək üçün 15 dəqiqə vaxt veriləcək, bunun ardınca isə təqdimatçı komanda və münsiflər arasında 15 dəqiqəlik sual-cavab keçiriləcək. Prezentasiyanın vaxt limitinə ciddi şəkildə əməl edilməlidir.
Seminar yekunlaşdıqdan sonra MTİF müsabiqə yolu ilə seçilmiş Seminar komandasını (1-2 iştirakçıdan ibarətdir) Amerika Birləşmiş Ştatlarına getmək və potensial tərəfdaşlarla görüşmək və/və ya sənaye tədbirində iştirak etmək üçün Səyahət Qrantı ilə təltif edə bilər. İstənilən səyahət qrantı mükafatı ancaq Seminar zamanı təqdim edilmiş ərizə formaları və prezentasiyaların keyfiyyətinə əsaslanacaq.
Seminarin Vaxt Cədvəli:

Son Müraciət Tarixi:


18 iyun, 2010
Seminarın İştirakçıları Elan Ediləcək:
23 iyun, 2010
Bakıda keçiriləcək seminar:


1-2 iyul, 2010

Proqram Dəstəyi
Bu tədbir Azərbaycan Milli Elm Fondu (AMEF) ilə tərəfdaşlıq çərçivəsində təşkil olunur. MTİF-in bu proqrama çəkdiyi xərclər Azadlığa Dəstək Aktı proqramı çərçivəsində ABŞ Dövlət Departamenti tərəfindən ödəniləcək.

Bu Seminar MTİF-in öz İnnovasiya Proqramlarının himayəsi altında 2010-cu ildə Avrasiyada təşkil etdiyi silsilə tədbirlərdən biridir. Proqramın məqsədi texnologiya müəssisələri, innovasiya infrasturkturunun yaradılması və genişlənməsini və insan kapitalının inkişafını dəstəkləməkdir.
Seminarın Məqsədləri:

MTİF-in İnnovasiya sahəsində fəaliyyətləri, bu Seminar və Müsabiqənin məqsədi əsasən də Avrasiya və dünyada sahibkarlıq ruhuna təkan vermək və ona dəstək olmaqdan ibarətdir.  Xüsusən də biz yeni müəssisələrin inkişafı və tərəqqisi üçün sahibkarlıq yönümündə olan alimləri, tədqiqatçıları və tələbələri şövqləndirməyə çalışırıq. Bu müsabiqə:
1. Biznes planı müsabiqəsi və ekspertlərin təhlil prosesi vasitəsilə yaxşı mənfəət əldə etmə potensialına dair texnologiyaları müəyyən edəcək.

2. Sahibkarlığa dair təlimlər keçirməklə və aşağıdakı əsas sahələr üzrə ixtiraçılar, tədqiqatçılar və texnoloji sahibkarlarla təkbətək məsləhətləşməklə texnoloji mənfəət əldə etmək potensialını artıracaq: 

a) Şirkətin formalaşdırılması;

b) Texnologiyanın qanunauyğunluğu;

c) Bazarın qiymətləndirilməsi;

d) Qalib komandanın yaradılması;

e) Biznes modeli, əməliyyat və maliyyə planının inkişafı;

f) Maliyyə resurslarının axtarışı və çıxış strategiyaları.

3. İştirakçıları konfransda iştirak edəcək ABŞ və yerli biznes təlimçiləri tərəfindən şəxsi praktiki biznes dərsliyi ilə təmin edəcək.

4. Öz müəssisələrini səmərəli şəkildə investor səviyyəsinə doğru inkişaf etdirməkdə iştirakçılara kömək edəcək “əsas təqdimatları” inkişaf etdirmək üçün təkbətək təlim və bazarın qiymətləndirilməsinə dair hədəf təqdimatlar vasitəsilə bazar bacarıqlarını inkişaf etdirəcək.

Keçiriləcək Seminarın Nəticələri:

Texnoloji Sahibkarlıq Seminarının iştirakçıları əldə edəcək:
· ABŞ-dan dəvət olunmuş sənaye ekspertləri və təcrübəli biznes təlimçiləri tərəfindən hədəf biznes planının nəzərdən keçirilməsi və məsləhətlər
· İştirakçılara texnologiyalarını ratifikasiya etməkdə; öz biznes modelini və strategiyasını inkişaf etdirməkdə və ya saflaşdırmaqda; bazar potensialını dəyərləndirməkdə; şirkət yaratmaqda; və yeni maliyyələşməni qoruyub saxlamaqda kömək edəcək fərdi əks-əlaqə

· Mövcud biznes təqdimatlarını saflaşdırmaq üçün səmərəli təqdimat və kommunikasiya strategiyalarına dair təlim keçmək.
Bundan başqa, Texnoloji Sahibkarlıq Seminarının sonunda ABŞ təlimçiləri Seminara təqdim etdiyi ərizə formaları və təqdimatlarının keyfiyyətinə görə qalib seçilmiş komandanın 1-2 iştirakçısı üçün bir səyahət qrantı elan edə bilər.  
MTİF-in İnnovasiya Proqramlarına dair ətraflı məlumat əldə etmək üçün aşağıdakı linkə daxil ola bilərsiniz:

http://www.crdf.org/focus/focus_show.htm?doc_id=290099. MTİF haqqında məlumat əldə etmək üçün isə www.crdf.org linkinə daxil ola bilərsiniz. 

Ərizə formasının təqdim edilməsi üçün Vaxt Cədvəli və Tələblər
Bütün müraciət formaları aşağıdakı ərizələrin təqdimedilmə cədvəlinə əsasən ingilis dilində doldurulub msobotka@crdf.org e-poçt ünvanına göndərilməlidir.  

Seminarın Vaxt Cədvəli:

Son Müraciət Tarixi:




18 iyun, 2010

Son Seçim və Seminar İştirakçıları Elan Ediləcək:
23 iyun, 2010

Bakıda keçiriləcək seminar:




1-2 iyul, 2010


Uyğunluq Meyarları
Azərbaycanın texnoloji sahibkarları Seminarda iştirak üçün uyğun hesab edilən aşağıdakı  meyarların hər birinə cavab verməlidir: 

· Azərbaycan Respublikasında universitet, institut və ya qeydiyyatdan keçmiş şəxsi şirkətdə iş yeri. MTİF Azərbaycanın institut və universitetlərindən tələbələri bu seminarda iştiraka şövqləndirir. Komanda Azərbaycanın istənilən institut və ya universitetlərində magistr pilləsini bitirmiş və/və ya dərəcəsi olan namizədlərdən ibarət ola bilər. Seminarda iştirak həm tələbələr üçün təhsil təcrübəsi olacaq, həm də biznesə başlamaq istəyən tələbələr üçün potensial başlanğıc nöqtəsi olacaq.

· Azərbaycan Respublikasının vətəndaşı və/və ya burada daimi yaşayış yeri olan şəxs. 
Bundan başqa, hər bir komanda seminara öz şəxsi laptopunu gətirməlidir.
Qiymətləndirmə Meyarları
Bütün ərizə formaları sağlam biznes anlayışını ifadə etməlidir. Münsiflər biznesin kommersiya potensialını, ideyanın texniki cəhətdən yararlığını və biznesin uğur əldə edə bilib-bilmədiyini qiymətləndirəcək. Seminar iştirakçıları əsasən aşağıdakı meyarlar əsasında seçiləcək:

· Bazar və Alıcı Tələbatını Anlamaq: Texnologiyaya əsaslanan bu biznes konsepsiyası real bazar tələbatını necə qarşılayacaq? Təklif edilən texnoloji qərarlar inqilabi, yoxsa təkamül xarakterlidir? Bazar tələbatı və texnoloji problemlərin həlli müvafiq şəkildə ifadə olunurmu? Potensial bazar həcmi nə deməkdir? Birbaşa rəqiblər kimlərdir?
· Rəqabətlilik Qabiliyyəti: Komanda rəqiblərini tanıyırmı və öz rəqabətlilik qabiliyyətini izah edə bilərmi? 

· Gəlirlilik: Texnologiyaya əsaslanan bu biznes konsepsiyasının yaxşı gəlir gətirən potensialı varmı? İmkanları münasibdirmi?
· Əqli Mülkiyyət: Texnologiya və ya xidmət üçün aydın şəkildə müəyyən edilmiş və mübahisəyə gəlməz əqli mülkiyyət mühafizəsi varmı? İddiaçının texnologiya və ya xidməti işlətmək azadlığı və ABŞ patenti üçün müraciət etmək niyyəti varmı?
Səyahət qrantları alanlar yuxarıdakı bütün meyarlar əsasında seçiləcək. Bundan başqa münsiflər aşağıdakı amilləri nəzərə alacaq:

· Təqdimata Hazırlıq:  Müəssisə komandası texnologiyaya əsasən biznes konsepsiyasını nəzərdə tutulan sponsor və/və ya tərəfdaşlara təqdim etməyə hazırdırmı? Orada işlək prototip varmı?  

· Təcrübə: Komandanın biznesə başlamaq və onu genişləndirmək təcrübəsi varmı?
· Sadiqlik: Komanda biznesə başlamaq və onu inkişaf etdirmək üçün tələb olunan dözümlülüyü necə nümayiş etdirib?
MTİF ekspert nəzarətçilər tərəfindən yüksək qiymətləndirilmiş layihələrə üstünlük verəcək. 

Bundan əlavə, MTİF bu proqram tərəfindən maliyyələşən sivil texnologiyanın kommersializasiya fəaliyyətləri çərçivəsində kütləvi qırğın silahları üzrə iş də daxil olmaqla əvvəllər silahların tədqiqinə cəlb edilmiş Azərbaycanlı alim və mühəndislərin bu işə tam şəkildə cəlb edilməsinə çalışır. MTİF mülki tədqiqat mühitində Azərbaycanın əvvəllər silahların tədqiqi üzrə alimləri və ya mühəndislərinin tam iştirakını nəzərdə tutan bu proqram çərçivəsində müraciətlərə xüsusi diqqət ayırır. Əvvəllər silahların tədqiqinə cəlb edilmiş namizədlərdən Əlavə 1 – Silahların Ekspertiza Təsnifatlarına: http://www.crdf.org/policies/policies_show.htm?doc_id=296477 əsasən bu cür təcrübəni göstərmək tələb olunur. 
İxraca nəzarət
MTİF ixraca nəzarət və onun fəaliyyətində xarici şəxslərin və ya instituların iştirakı ilə əlaqədar ABŞ və Azərbaycanın bütün qanunlarına və nizamnamələrinə riayət edir. ABŞ hökumətinin qadağa qoyduğu müəssisələrlə ABŞ hökumətinin razılığı olmadan əməkdaşlıq etməmək MTİF-in siyasətidir. MTİF onun proqramlarında iştirak edəcək hər hansı bir fərdi şəxsə və ya instituta məhdudiyyət qoymaq hüququna malikdir. 

Məxfi Məlumatın Qorunması
Müraciət edənlər hər hansı bir məxfi biznes məlumatını təkliflərində göstərməyə görə məsuliyyət daşyırlar; bu cür məlumat ancaq MTİF-in səlahiyyətli heyətinə, onun maliyyə və nəzarət agentliklərinə və MTİF tərəfindən dəvət edilmiş ABŞ və ya yerli biznes təhlilçilərinə təqdim olunur. MTİF tərəfindən dəvət olunmuş ABŞ və ya yerli biznes təhlilçiləri, həmçinin MTİF-in bütün personalı və onun tərəfdaş təşkilatlarından ərizə formasında nəzərdə tutulmuş bütün məxfi məlumatların istifadəsində məxfilik standartlarına ciddi şəkildə riayət etmək tələb olunur.
Biznesə dair məxfi materiallardan ibarət olan bütün müraciət formaları açıq şəkildə “Biznes Məxfiliyi” adlandırılmalıdır. Təhlilçilərdən istənilən biznesə dair hər hansı məxfi materialı əldə etməmişdən əvvəl standart və qanuna müvafiq olaraq sirrin yayılmamasına dair müqaviləyə imza atmaq tələb olunacaq. Bu müqavilənin nüsxəsi tələb olunarsa təqdim olunmalıdır.
Bu Elanın Son Versiyası
Aydınlaşdırma xatirinə və ya izahat məqsədi ilə bu Seminar Proqramın Elan edilməsinə dair Razılıq və bununla bağlı olan sənədlər Azərbaycan və ya Rus dilinə tərcümə oluna bilər. Bu cür tərcümə olduğu halda isə sənədin ingilis dilli versiyası burada nəzərdə tutulan istənilən qərarın şərhini müəyyən edən son versiya kimi xidmət edəcək.
Əlaqə Məlumatı
Sualınız olduğu təqdirdə əlaqə saxlaya bilərsiniz: 

ABŞ Mülki Tədqiqat və İnkişaf Fondu 
Əlaqələndirici şəxs: Maggi Sobotka

1530 Vilson Boulevard, 3-cü mərtəbə
Arlinqton, VA 22209

Tel:  703-526-9720

Faks: 703-526-9721

E-poçt: step@crdf.org
Azərbaycan Milli Elm Fondu (AMEF)

Əlaqələndirici şəxs: Səfa Hacıyev, Proqram Meneceri
İstiqlaliyyət küç.10
AZ 1001, Bakı, Azərbaycan
Tel: +994 12 497-35-11
Faks:     +994 12 497-31-92

E-poçt: safa@ansf.az
